К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын олысьяслы социальнӧя отсалӧм йылысь»
Коми Республикаса Оланпас збыльмӧдан мераяс йылысь»
Коми Республикаса Веськӧдлан котырлӧн 2004 во ӧшым тӧлысь
31 лунся 280 №-а шуӧмӧ вежсьӧмъяс пыртӧм йылысь  
Коми Республикаса Веськӧдлан котыр шуис:
1. Пыртны «Коми Республикаын олысьяслы социальнӧя отсалӧм йылысь» Коми Республикаса Оланпас збыльмӧдан мераяс йылысь»        Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лун бӧрын дас лун кольӧм мысти.
Коми Республикаса Веськӧдлан котырӧн 
Юрнуӧдысьӧс Медводдза вежысь                                                    Э. Ахмеева
Сыктывкар
2024 вося рака тӧлысь 5 лун
105 №
Коми Республикаса Веськӧдлан котырлӧн
2024 во рака тӧлысь 5 лунся 105 №-а шуӧм дорӧ
СОДТӦД
«Коми Республикаын олысьяслы социальнӧя отсалӧм йылысь» 
Коми Республикаса Оланпас збыльмӧдан мераяс йылысь» 
Коми Республикаса Веськӧдлан котырлӧн 
2004 во ӧшым тӧлысь 31 лунся 280 №-а шуӧмӧ пыртӧм 
ВЕЖСЬӦМЪЯС
«Коми Республикаын олысьяслы социальнӧя отсалӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 280    №-а шуӧмын (водзӧ – шуӧм):
1. Сэк, кор Коми Республикаын абу бурдӧдан да обследуйтан услугаясыс, ӧткымын категория гражданалы медицина петкӧдласъяс дырйи бурдӧдчанінӧдз, обследуйтанінӧдз (санаторно-курортнӧя бурдӧдчанінӧ ветлӧм кындзи) автомашина, ювывса да кӧрт туй транспортӧн ветлыны да бӧр локны позянлун сетан пӧрадокын, мый вынсьӧдӧма шуӧмӧн (10 №-а содтӧд):
1) 2 пунктӧ содтыны татшӧм сюрӧса абзац:
«Бурдӧдчанінӧдз ветлӧмысь да бӧр туйысь донсӧ мынтӧм вылӧ збыльысь вӧчӧм рӧскодсӧ бергӧдны гражданалы, кодъясӧс индӧма тайӧ пунктса медводдза абзацын, кодъясӧс ыстӧма бурдӧдчыны (обследуйтчыны) федеральнӧй олӧмӧ пӧртысь власьт органъяслӧн ведомствоувса медицина организацияясӧ, кутшӧмъяс меститчӧмаӧсь Коми Республика мутас сайын, вылыс технологияа медицина отсӧг сетӧм вылӧ медицинскӧя быть страхуйтан подув уджтасӧ пырттӧм сикасъяслӧн лыддьӧг серти.»;
2) 31 пункт гижны тадзи:
«31. Гражданин (морт, коді лоӧ Россия Федерацияса оланпастэчас серти сійӧс петкӧдлысьӧн) вермӧ сетны:
1) торъя (персонифицируйтӧм) учёт нуӧдан системаын пасйысьӧмсӧ эскӧдысь тӧдмӧгъяс;
2) оланін серти пасйӧм йылысь тӧдмӧгъяс (сэк, кор гражданинӧс эскӧдысь документын оланін серти пасйӧм йылысь пасйӧдыс абу) либӧ овланін серти пасйӧм йылысь тӧдмӧгъяс;
3) кага чужӧм йылысь эскӧдангижӧд (14 арӧсӧдз челядьлы), суйӧрсайса канмулӧн компетентнӧй органъясӧн сетӧм кындзи;
4) тӧдмӧгъяс, кутшӧмъяс эскӧдӧны, мый гражданинӧс ыстӧма бурдӧдчыны (обследуйтчыны) федеральнӧй олӧмӧ пӧртысь власьт органъяслӧн ведомствоувса медицина организацияясӧ, кутшӧмъяс меститчӧмаӧсь Коми Республика мутас сайын;
5) вермытӧмлун йылысь тӧдмӧгъяс.
Сэк, кор гражданин (морт, коді лоӧ Россия Федерацияса оланпастэчас серти сійӧс петкӧдлысьӧн) аслас кӧсйӧм серти абу сетӧма тайӧ пунктса 1 – 4 пунктувъясын индӧм документъяссӧ (тӧдмӧгъяссӧ), шӧрин либӧ УМШ тайӧ Пӧрадоклӧн 3 пунктын индӧм документъяс сетан лун бӧрын мунысь 1 уджалан лунысь оз сёрджык корӧ найӧс ведомствокостса юӧрӧн йитчан пӧрадокын органъясысь да организацияясысь, кодъяс вӧдитчӧны индӧм документъясӧн (тӧдмӧгъясӧн), либӧ шӧрин вӧдитчӧ (босьтӧ/корӧ) колана тӧдмӧгъяссӧ ӧтувъя федеральнӧй юӧртан регистрысь, кӧні эмӧсь Россия Федерацияса олысьяс йылысь тӧдмӧгъяс (ОӦР).
Шӧрин шыӧдчысьӧн тайӧ Пӧрадоклӧн 3 пунктын индӧм документъяс сетан лун бӧрын мунысь 1 уджалан лунысь оз сёрджык корӧ вермытӧмлун йылысь тӧдмӧгъяссӧ, кутшӧмъясӧс индӧма тайӧ пунктса 5 пунктулын, ведомствокостса юӧрӧн йитчан пӧрадокын «Вермытӧмъяслӧн федеральнӧй реестр» федеральнӧй канму юӧртан системаысь.».
2. Дыр ӧтув олӧмысь гозъяяслы республиканскӧй ӧтчыдысь сьӧм мынтӧм сетан пӧрадокын да условиеясын, мый вынсьӧдӧма шуӧмӧн (251 №-а содтӧд):
1) 1 пунктын «70 да унджык во» кывъяс вежны «65 да унджык во» кывъясӧн;
2) 2 пунктӧ содтыны татшӧм сюрӧса абзац:
«Ӧтчыдысь сьӧм мынтӧмыс сетсьӧ ӧтчыдысь.»;
3) 4 пунктса нёльӧд абзац гижны тадзи:
«4. Сэк, кор шыӧдчысь аслас кӧсйӧм серти абу сетӧма тайӧ пунктын индӧм документъяссӧ (тӧдмӧгъяссӧ), шӧрин тайӧ Пӧрадоклӧн да условиеяслӧн 3 пунктын индӧм документъяс сетан лун бӧрын мунысь 1 уджалан лунысь оз сёрджык корӧ найӧс ведомствокостса юӧрӧн йитчан пӧрадокын органъясысь да организацияясысь, кодъяс вӧдитчӧны индӧм документъясӧн (тӧдмӧгъясӧн), либӧ шӧрин вӧдитчӧ (босьтӧ/корӧ) колана тӧдмӧгъяссӧ ӧтувъя федеральнӧй юӧртан регистрысь, кӧні эмӧсь Россия Федерацияса олысьяс йылысь тӧдмӧгъяс (ОӦР).».
